
AVI POU KONSOMATÈ: GOUVÈNÈ CUOMO ENFÒME NOUYÒKÈ POU YO EVITE FO AVI REKOUVREMAN 

TAKS 

 

Depatman Sèvis Finans ap Egzamine Plent Kontribiyab 

 

Gouvènè Andrew M. Cuomo te enfòme Nouyòkè pou yo fè atansyon ak fo lèt rekouvreman taks ki 

sanble avi gouvenman, men ki se demann pou vòlè moun ki soti nan men antite prive. Gouvènè a mande 

Depatman Sèvis Finans Eta New York pou l egzamine plent kontribiyab ekri sou eskwokri yo sispèk.  

 

“Sezon Enpo sa, Nouyòkè dwe siveye avi rekouvreman pou vòlè moun ki se swadizan lèt otorite ofisyèl 

antite prive ap itilize pou fè kontribiyab abi,” te deklare Gouvènè Cuomo. “Mwen mande tout moun ki 

panse yo te resevwa youn nan fo avi sa yo pou yo rele Depatman Enpo ouben Depatman Sèvis Piblik pou 

nou ka egzamine epi mete fen nan plan sa yo.” 

 

Jeneralman yo voye fo avi yo bay kontribiyab ki gen dèt fiskal epi yo mete nan lèt fraz menasan tankou 

“state tax warrant notice” ak “sezi kont  labank ak byen .”  

 

Pou wè modèl de avi, ale sou: www.governor.ny.gov/assets/documents/Notice-2.pdf.  

 

Se sèlman lè moun ki resevwa avi a rele nimewo gratis ki sou lèt la, yo reyalize li pa soti nan Depatman 

Enpo Eta a, men se pito nan men yon biznis ki pretann li kapab retire dèt la pou yon pati nan lajan ki dwe a.  

 

Avi Enpo Ofisyèl Eta a toujou gen ladan papye a antèt “New York State Department of Taxation and 

Finance.” Anplis, lè w rele Depatman Enpo a, reprezantan pral kapab idantifye tèt yo epi bay yon 

nimewo idantifikasyon.  

 

Yon moun ki panse li te viktim kalte eskwokri sa dwe kontakte Sèvis Finans Depatman Eta New York 

(New York State Department of Financial Services’, DFS) nan nimewo pou Ede Konsomatè nan 1-800-

342-3736 epi DFS pral egzamine plent sa yo. 

Asistans pou kontribiyab ki gen dèt fiskal 

 

Kontribiyab dwe travay dirèkteman ak Depatman Enpo Eta a pou peye taks yo. Gen opsyon ki disponib 

pou kontribiyab ki pa kapab peye tout taks yo dwe.  

 

• Depatman an travay ak chak grenn kontribiyab pou jwenn yon akò sou vèsman pou yo peye.  

• Kontribiyab ki gen gav pwoblèm finans ka kalifye pou diminye kantite taks yo dwe atravè pwogram Òf 

Konpwomi. 

 

Pou jwenn plis enfòmasyon 

 

•Depatmant Enpo ak Finans - 518-457-5181 

•Depatman Sèvis Finans - 1-800-342-3736 

